
Coralie 
 

Nire egoak besoetatik 
irrist egin behar du 
tresnaren egurra 
eutsi ahal izateko. 
Pilcen nota dantzari bat 
balitz 
berarekin dantzatzeko. 
Richarden elektrizitate 
afrikarrarekin bat. 
Lurtarra bihurtu ninduen 
gau galdu hartan bezala. 
Richardek azalean 
idatzi zizkidan poemak 
irakurriko ditut  
kantuan hasi baino lehen. 
 
Gaurko iluntasun urdinean 
Richard 
berriz ikusi beharko dut 
Smallseko kartelan, 
10 dolarren truke 
publikoa ametsen mundura 
eskutik eramaten. 
 
Hura ikusteko beharra 
ez dut izan nahi, 
irribarrez beteriko begiek 
hanken oreka 
desafiatuko dutelako 
berriz ere 
 
Baina gaur gauean 
abeslaria naiz ni 
memorien pisurik gabe 
ihes egingo dut 
eskenatokitik  
 
Zer ez naizen ahaztu 
zigarro gorri bat ezpainetan 
begiak itxi eta aho zabalik 
mikrofonora bueltatu 
abestu beharrean  
xuxurlatuz, 
xuxurlatu beharrean, 
metala musukatuz. 
 
 
 
 
 

 
Joan zaitezte denak pikutara 
ni naiz eskatu duzuen diba 
basamortuetako printzesa. 
Edith Piaf eta Princen 
sasialaba. 
Hementxe ego ni. 
Zatozte nire ametsetara 
Ongi etorri Coralienera 
 
Zatoz te e te 
Afrikako ilunabar urdinak 
New Yorkeko abiadurak 
urka dezaken 
aukera bakarrera. 
 
Bat, bi… 
 
Bat bi hiru lau 
uu uu uu uu 

 
 


